
കാരിയം. എന്നാൽ എഴുതി അയച്ചകത്ത എത്തി. അവസ്ഥകൾ ഒക്കയും മനസ്സിലാകയും
 ചെയ്തു. കാപ്പാട്ട താഴെപ്പൊരഇൽ പക്ക്രുകുട്ടിക്ക ചരക്ക കൊടുത്തയച്ചു എന്നും നിങ്ങളെ
 ഗഡുവിന 2000 ഉറുപ്പ്യ സർക്കാരിൽ ബൊധിപ്പിക്കു എന്നുള്ള വർത്തമാനം എഴുതി
 അയച്ച കത്തിൽ ആകുന്നത. എന്നാൽ ആ വർത്തകനെ കല്പിച്ചയച്ചാരെ ഇപ്രകാരം
 ഒന്നും ചെയ്തിട്ടില്ല എന്ന 5000 ഉറുപ്പ്യയിൽ അധികം ആയിട്ട വാങ്ങിട്ടില്ല എന്ന കെട്ടാരെ
 നമുക്ക എത്രെയും ആശ്ചര്യമായിരുന്നു. ബഹുമാനപ്പെട്ട സർക്കാര നിങ്ങൾക്ക നാട്ടിന
 കരാർന്നാമം കൊടുത്ത ദെയാവ കാരിയത്തിന്റെ പ്രീതി ആഇട്ട ഈ വണ്ണം ഉള്ള നടപ്പ
 എത്രെ ചെർച്ചക്കെട ആകകൊണ്ടും നമുക്കു വളര അപ്രിയം തന്നെ ആകുന്നത.
 ശെഷം ഇപ്പൊൾ ഒരുത്തനെ തിങ്ങൾക്ക കല്പിച്ച അയച്ചിരിക്കുന്ന. അവന്റെ പക്കൽ
 രണ്ടാം ഗഡുവിൽ ഉള്ളത ഇനി വല്ല താമസ കൂടാതെ എങ്കിലും ഒഴിവ പറയാതെ
 എങ്കിലും കൊടുത്തയക്കയും വെണം. അതല്ലാഞ്ഞാൽ(?) നിങ്ങൾക്ക വിശ്വസിച്ച
 കൊടുത്തതിന നിങ്ങൾക്ക എത്രെയും തക്കത അല്ലാത്തത ആകുന്നു. ബെഹുമാനപ്പെട്ട
 സർക്കാർക്ക ബൊധിക്കുവാൻ നമുക്ക അവിശ്യപ്പെട്ടതായിരിക്കുകയും ചെയ്യും. എന്നാൽ
 കൊല്ലം 973 മത മിഥുനമാസം 21 നു ഇങ്കിരിയസ്സ കൊല്ലം 1798 മത ജൂലായിമാസം 2 നു
 എഴുതി അയച്ചത. 

1119 ആമത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെർ ജെമിസ്സ
 ഇഷ്ടിവിൻ സായ്പു അവർകൾ പൊസ്ദാരി അദാലത്ത ദൊറൊഗ കുഞ്ഞിപ്പക്കിക്ക
 എഴുതിയ കല്പന. യെന്നാൽ കുഞ്ഞി അമ്മത എന്ന പറയുന്നവനെ മുതൽകളും
 മുത്തുകളും മറ്റും പലചരക്കുകളും കൊണ്ടുപൊഇ എന്നുള്ള അന്ന്യായം ആ
 കുഞ്ഞമ്മതിന്റെ വിസ്താരം കഴിപ്പാൻ ഇതിനാൽ തനിക്ക കല്പന ആയിരിക്കുന്ന.
 എന്നാൽ വഴിയെ എഴുതിവെച്ച സാക്ഷിക്കാരൻമ്മാര തന്റെ കച്ചെരീൽ വരുവാൻ
 കല്പിച്ചിട്ടും ഉണ്ട. സാക്ഷിക്കാരെ പെര ആകുന്നത ചൊയ്വക്കാരൻ മൂസ്സ, ബമസ്സർജി,
 അവദള്ളറെമ്മാൻ, കുഞ്ഞിമൂസ്സ, അർദ്ധർത്ത മൊഇതിയ്യൻ കുഞ്ഞിപ്പക്കുവിനെയും.
 എന്നാൽ കൊല്ലം 973 ആമത മിഥുനമാസം 16 നു ഇങ്കിരിയസ്സ കൊല്ലം 1798 ആമത
 ജൂൻമാസം 27നു എഴുതിയത ജൂലായിമാസം 3നു പുസ്തകത്തിൽ എഴുതി. 

1120 ആമത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെൻ
 ജെമിസ്സ ഇഷ്ടിവിൽ സായ്പു അവർകൾ കണ്ണൂൽ ആദം ദൊറൊഗക്ക എഴുതിവരുന്ന
 കൽപന. എന്നാൽയിനി കണ്ണൂൽ ദൊറൊഗസ്ഥാനത്തിൽനിന്ന നിന്നെ മാറ്റിക്കളയാനും
 ഈ വരുന്ന പക്കി മൂപ്പൻ എന്ന പറയുന്നവനെ ആ സ്ഥാനത്തിൽ നിർത്തിപ്പാനും
 രാജശ്രീ ഇഷ്ടിവിൻ സായ്പു അവർകൾക്ക ബൊധിച്ചതുകൊണ്ട ആ സ്ഥാനത്തിൽ
 വെച്ച സമയത്ത ഹുക്കുമനാമം കൊടുത്തതും മറ്റും ഉള്ള കത്തുകൾ ഒക്കയും ഇവന്റെ
 പക്കൽ തന്നെ കൊടുക്കയും വെണം. എന്നാൽ നിണക്ക ബഹുമാനപ്പെട്ട
 കുമ്പത്തിഇൽനിന്ന വരുവാൻ ഉള്ളത ഉടനെ എഴുതി അയക്കയും വെണം. എന്നാൽ
 കൊല്ലം 973 ആമത മിഥുനമാസം 22 നു ഇങ്കിരിയസ്സ കൊല്ലം 1798 ആമത ജുലാഈ മാസം
 3 നു എഴുതിയത. 3 നു കൊളക്കാട്ട നിന്ന. 

1121 ആമത കണ്ണൂൽ ഉള്ളവർക്ക എല്ലാവർക്കും അറിവാനാഇട്ട പരസ്യമാക്കുന്നത.
 എന്നാൽ രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടെൻ ജെമിസ്സ

